
Inatsisartut Suleriaasianni § 33 naapertorlugu aalajangiiffigisassatut siunnersuut imaattoq
matumuuna saggummiuppara:

Meeqqat 18-inik ukiogalernissami tungaanut pisortat ingerlataannik angalatitsiviit
aqqutigalugit angalasussaatillutik meeqqgatut akeqalernissaat, aningaasatigut qanoq
naleqgassanersoq Naalakkersuisut misissuinissaannik Inatsisartut aalajangiiffigisassatut
siunnersuut. Misissuineq meeqgat akikinnermik angalasarnerannut malittarisassat
allanngortinnissaannik tunngaviliissaaq, kingusinnerpaammilu UPA2026-mi inatsisartunut
saqqummiunneqassalluni.

(Inatsisartunut ilaasortaq Jens Napatok, Naleraq)

Tunngavilersuut:

Nunatsinni angalaniarneq akisoorujussuusoq tamaavitta ilisimavarput. Air Greenland
aammalu Arctic Umiaq Line nunatta tamakkiisumik pigivaat, taamaattumik Naleqqgamiit
akuerisinnaanngilluinnarparput Naalakkersuisut akinik taamak amiilaarnartigisunik
akuersaaginnartut.

Nunatsinni isertitakitsut inuuniarnermikkullu ilungersortut amerlagaat. Air Greenland ukiut
tamaasa millioninik taamannanik sinnegartoortuartoq nuannaarutiginegartuartoq, soorlu
ukioq kingulleq 83,4 mio. kr-inik sinnegartoortut® Naleqgamiit
isiginngitsuusaaginnarsinnaanngilarput.

Meeqqanut, Inuusuttunut, llaqutariinnullu Naalakkersuisogarpugut, Meeqqat
ogaaseqartartoqarpugut sorpassuartigullu meegganut atugassarititaasunut
pitsanngorsaasussanik sulisogarpoq, taamaattumik Naleggamiit pissusissamisoorsorivarput,
sualummik angalaniarneq taamak akisoreertigisoq meeqqat 18-iliinissami tungaanut
meeqgatut akeqalernissaanik Naalakkersuisut misissuissasut.

Pisortanut aningaasatigut allaffissornikkullu kingunerisassat
Misissuineq AC-fuldmaegtigip ukiumut akissarsiassaasa affaanik naleqassaaq, tassa 250.000
kr.

L https://kl.sermitsiaq.ag/inuussutissarsiutit/naatsorsuutigisamit-air-greenland-
sinnegartooruteqarnerunngilaq/2083610

Namminersorluni inuussutissarsiuteqarnermut aningaasatigut allaffissornikkullu
kingunerisassat

Qanorluunniit namminersortunut aningaasatigut iluaqutaassaaq, billetsimmi
akikillisussaammata.

Innuttaasunut aningaasatigut allaffissornikkullu kingunerisassat
Innuttaasunut iluaqutaasussamik sunniuteqassaaq, angalasinnaasummi
amerlissussaammata.



